
2026ستمبر7اوننگ گوجری  نيوز  بوليٹن  
************************ 

 يوه  آکاشوانی  جموں  ہے  عبيدالرحمان  تے نصرت  تيں  خبر  سُنو۔ 
******************** 

HEADLINES 
۔  جموں  کشمير  غے  اندر  ا ج  پہلو  بين العقوامی  فلم  فيسٹيول  شروع  ہويو  ہے  ،   ١

چيف  سيکرٹری  اٹل  ڈلو  نے  کہيو  ہے  کہ  يوه  فيسٹ  جموں  کشمير  نانہہ  عالمی   
سينما  نال  جوڑے  گو  تے  علاقہ  نانہہ  فلم سازی  گا  ايک  بہترين  مرکز  گا  طور  ور   

 ترقی  ملے  غی۔ 
ل  ديوی  تے  راکيش  کمار  نے  احمد  آباد  مانہہ  منعقد   ۔  پيرا  تيز  انداز  کهلاڑی  شيت٢

مانہہ  نوو عالمی  ريکارڈ  قائم  کيو  ہے۔   2026عالمی  آرچری  پيرا  سيريز    
روزه  تاريخی   سنکاری  ديوتا  ميلہ  غی    3۔  ضلع  ادهمپور  مانہہ  آئينده  کل  تيں ٣

 شروعا ت  ہورئی  ہے۔ 
۔  جموں  شہر  غا  کئی  مندراں  مانہہ  اج  لوکاں  نے  بچ  دُعا  تہوار  مزہبی   ۴

 جوش۔و۔خروش  نال  منايو  ہے۔ 
۔  جموں  کشمير  مانہہ  آئينده منعقد  ہون  آلی  کرکٹ  ليگ  نانہہ  کئی  سابقہ  کهلاڑی  يو  ۵
   ٹی  غا  نوا  کهلاڑياں  وستے  اپنا  ہنُر  غی  نمائش  غو  بہترين  موقعو  قرار  دے  رہيا 

 ہيں۔
******************** 

IFFJK 
جموں  کشمير  غے  اندر  پہلو  بين  العقوامی  فلم  فيسٹيول  اج  سرينگر  مانہہ  شروع   

ہويو۔  جس  مانہہ  دنيا  بهر  تيں  سينما  نال  تعلق  رکهن  آلا  فلم  سازاں  مصوراں  تے   
ديگر  شائقين  نے  شرکت  کی۔آئی  ايف  ايف  جے  کے  غی  رسمی  افتتاحی  تقريب   

انوکس ،  سرينگر  مانہہ  منعقد  ہوئی  تے  اس  تہوار  غو  باقاعده  طور  ور  افتتاح  ،   
چيف  سيکرٹری  اٹل  ڈلو  تے  اطلاعات  تے  عوامی  رابطہ  محکمہ  گا  ڈائريکٹر شريا   

نے  کہيو  کہ     سنگل  نے  کيو۔  اس  موقعہ  ور  بولتاں  واں  چيف  سيکرٹری  اٹل  ڈلو
جموں  کشمير  غے  اندر  پہلی  بار  منعقد  کرايا  جان  آلا  اس  فلم  فيسٹيول  مانہہ  لوکاں   

سو  فلم  موصول  ہوئيں    11مُلکاں  تيں   80نے  بڑی  تعداد  مانہہ  حصو  ليو  تے  تقريباً 
فلماں  نانہ  نمائش  واسطے  چُنيو  گيو۔  انُہاں  نے  کہيو  کہ  يوه    135ہيں۔ جن  وچوں

تہوار  جموں  کشمير  نانہہ  دوباره  عالمی  سينما  نال جوڑے  گو  تے  علاقہ  نانہہ  فلم   
بنان  گا  ايک  بہترين  مرکز  گا  طور  ور  ترقی  لبے  غی  نال  ہی  مقامی  نوجواناں   

 وستے  وی  کئی  طرح  گا  نوا  موقع  فراہم  ويں  گا۔
********************* 
PARA ARCHERY 

جموں  کشمير  واسطے  فخر  گو  باعث  بنن  آلا  ،  پيرا  تير  انداز  شيتل  ديوی  تے   
    2026راکيش  کمار  نے  گجرات  گا  احمد  آباد  مانہہ  جاری  عالمی پيرا   تيرانداز سيريز

غا  کمپاونڈ  ميکسڈ  ٹيم  مانہہ  نوو  عالمی  ريکارڈ  قائم  کيو ہے۔بهارتی  ٹيم واسطے   
جشن  غی  ايک  ہور  وجہ  تد  بنی  جد،  شيتل  ديوی  نے  تجربہ  کار  راکيش  کمار  غے   



پيرا    2024نال،  نوو  عالمی  ريکارڈ  قائم  کيو۔اس  جوڑی  نے  اس  تيں  پہلاں  پيرس
شاندار    لمپکس  مانہہ  مکسڈ  ٹيم  مانہہ  کانسہ  غو  تمغو  وی  حاصل  کيو  تهو۔ دواں  نے

مانہہ  قائم   2024پوانٹس  حاصل  کيا  تے  پيرس  1400کارکردگی  غو  مظاہرو  کرتا  واں  
 اپنا  سابقہ  عالمی  ريکارڈ  نانہہ  ايک  پائينٹ  تيں  بہتر  بنايو۔

******************** 
SANKRI  DEVA MELA 

ستمبر     10تاريخی  بابا  سنکری  ميلو  آئينده  کل  تيں  شروع  ہو  رہيو  ہے  تے  يوه  ميلو
توڑی  جاری  رے  گو۔  ضلع  ادهمپور  گا  پنچيری  مير  گراں گا  مشہور سنکری  ديوتا    

روزه  اس  مزہبی  تہوار  مانہہ  ہزاراں    3مند ر  مانہہ  اس  ميلہ  غو  انعقاد  وے  سالانہ
تہذيبی  تے  ثقافتی     غی  تعداد  مانہہ  عقيدت  مند  حصو  ليں۔  اس  ميلہ  غے  دوران 

پروگراماں  غے  نال  روايتی  ناچ  تے  کشتی  غا  مقابلہ  وی  کرايا  جئيں  تے  سرکار  گا   
بکه  بکه  محکماں  غی  طرفوں  ميلہ  مانہہ  سٹال  وی لايا  جئيں  کميٹی  نے  عوام تيں   

اپيل  کی  ہے  کہ  وے  بڑی  تعداد  مانہہ  اس ميلہ  غے  اندر  شرکت  کريں  ۔اس  سلسلہ   
مانہہ  مزيد  گل  بات  کرتا  واں  سنکاری  ديوتا ،  ترقياتی  کميٹی  غا  صدر  پربهات  سنگه  

نے  اس  طرح  کہيو۔۔۔۔۔۔۔۔۔۔۔    
********************** 

KAILASH YATRA  ADVISORY 
مجسٹريٹ     نانہہ  باحفاظت  بنان  خاطر  بهدرواه  غا  ايڈيشنل  ضلع 2026کيلاش  ياترا

ستمبر    8سونيل  کمار  بٹيال  نے  عوام  واسطے   ايڈوازری  جاری  کی  ہے۔ ياه  ياترا  
  14ستمبر  توڑی  جاری  رے  غی۔  اس  دوران  عقيدت  مند  سطح  سمندر  تيں  10تيں
فٹ  غی  اونچائی  ور  قائم  کيلاش  کُند  گو  سفر  کريں  گا  ۔اس  موقعہ  ور    500ہزار

ہدايت جاری  کرتا  واں  عقيدت منداں  نانہہ  کہيو  گيو  ہے  کہ  وے  جسمانی  طور  ور  اپنا  
آپ  نانہہ  فٹ  رکهيں۔  تے  تمام  ضروری  اشيائ  سفر  مانہہ   اپنے  نال  رکهيں۔ پانی    

خوب  پئيں  تے  موسم  بارے  دتی  جان  آلی  ہدايتاں  ور  عمل  کريں  ۔اونچائی  ور  جان   
سال  غی   70ل  ہون  آلی  کسے  وی  پريشانی  غو  فوری  طور  طبعی  علاج  کراويں  تےنا
سال  تيں  کہٹ  عمر  غا  بچاں  نانہہ  کہيو  گيو  ہے     14عمر  تيں  زياده  غا  بزرگاں  تے  

کہ  وے  اس  مشکل  سفر  نانہہ  اختيار  نہ  کريں۔اسے  دوران  ڈوڈه کشتواڑ  تے  رام  بن   
رينج  غا  ڈی  آئی  جی  سرگُن   شکُلا  نے  کيلاش  ياتره  تيں  پہلاں  بهدرواه  گو  ايک   

روزه  دورو  کر  غے  ياترا  آلا  رستہ  ور  کيا  گيا  حفاظتی  انتظامات  غو  تفصيلی  جائيزو  
ليو  ہے۔    

********************* 
LUMPHY DISEASE 

گا  بکه  بکه  حصاں  مانہہ  لمپی  بيماری  گا  معاملہ  سامنے  آن  تيں بعد     جموں  کشمير
ادهمپور ا  ضلع  انتظاميہ  تے  محکمہ  مال  چوکهر  غی  طرفوں  اس  بيماری  ور  قابو   

پان  وستے  بڑا  پيمانہ  ور اقدامات کيا  جارہيا  ہيں  ۔اس  سلسلہ  مانہہ  کساناں  غی   
بيداری  خاطر  کئی  بيداری  کيمپ  منعقد  کيا  جارہيا  ہيں  جن  مانہہ  اس  بيماری  تيں   

بچائو  غی  ترغيب  دسی  جارئی  ہيں  حُکام  نے  دسيو  ہے  کہ  ضلع  ادهمپور  غے  اندر  
اس وقت  تک  اس  بيماری  گو  کوئے  تشويش  ناک  معاملو  سامنے  نی  آيو  تے  اس    

ار  مانہہ  دوائی  وی  دستياب  رکهی  گئی  ہيں  تانجے کسے  وی   سلسلہ  مانہہ  وافر  مقد
مشکوک  معاملہ  نال  ويلے  سرے  نبڑيو  جاسکے۔ ايل  ايس  ڈی  غا  سلسلہ  مانہہ  اگر   



کوئی  معاملہ  سامنے  آيا  تے  حُکام  غی  طرفوں  اس  بيماری  تيں  بچائو  گا  ٹيکہ  تے   
دوائی  لائی  جے  غی۔آکاشوانی  نيوز  نال  گل  کرتا  واں  چيف  انيمل  ہزبنڈری  افسر  ڈاکٹر  

شيواتمبری  کهجوريہ  نے  اس  طرح  کہيو۔۔۔۔۔۔۔۔۔اسے  دوران  ايک  مويشی  مالک  نادر   
 حسين  نے  بولتا  واں  اس  طرح  کہيو۔۔۔۔۔۔۔۔ 

******************* 
BACHH  DUA 

روايتی  بچ  دُعا  تہوار  مزہبی  جوش  و  خروش     جموں  شہر  غا  کئی  مندراں  مانہہ  اج 
نال  منايو  گيو۔اس  موقعہ  ور  بڑی  تعداد  مانہہ  خواتين تے  بچاں  نے  وی  تقريبات    

مانہہ  حصو  ليو  تے  دُعا  کی۔ايک  کُنبہ  گا  اندر  بچہ  پيدا  ہون  ور  خصوصی  دُعا  کی   
گئی۔  اسے  دوران  کئی  عقيدت  منداں  نے  کہيو  کہ  يوه  تہوار  صرف  مزہبی  روايت  نی  

بلکہ  جموں  گا  قديم  تہزيبی  ورثہ  غو  حصو  ہے۔آکاشوانی  نال  گل  کرتا  واں  ايک    
 پادری  تے  عقيدت  مند  نے  اس  طرح  کہيو۔۔۔۔۔۔۔ 

******************** 
 CRICKET LEAGUE 

ز  شيکهر  دهون  سابقہ  جموں  کشمير  کرکٹ  ٹيم   سابقہ  بهارتيہ  کرکٹ  اوپنر  بلے  با
کپتان  پرويز  رسول  تے  کمنٹيٹر  آکاش  چوپڑا  نے  جموں  کشمير  غے  اندر  آئينده   

منعقد  ہون  آلی  کرکٹ  ليگ  مانہہ  نوا  کهلاڑياں  نانہہ  اپنو  ہنُر  پيش  کرن  غو  موقعو   
فراہم  کرن ور  تبادلہ  خيال  کيو  ہے۔سرينگر  مانہہ  منعقد  ايک  پريس  کانفرنس  غے   

دوران  جناب  دهون  نے  کہيو  کہ  اس  کرکٹ  ليگ  گو  مقصد  محض  ايک  کهيڈ مقابلو   
منعقد  کرانو  نی  بلکہ  نوا  کهلاڑياں  وستے  ايک  پليٹ  فارم  مہيا  کرانو  ہے  تانجے   

س  ليگ  غی انتظاميہ  نے   کہيو  ہے  کہ   وے  اپنا  ہنُر  گو  بهرپور  مظاہرو  کرسکيں۔ا
 سيزن دو  مانہہ  پورا  ملک  تيں  کهلاڑی  اپنی  کهيڈ  گو  مظاہرو  کريں  گا۔ 

********************** 
DODA  VPN BAN 

ضلع  مجسٹريٹ  ڈوڈه  کرشن  لال  نے ضلع  غے  اندر  بهارتيہ  ناگريک  سورکشا  سہيتا 
غے  تحت  وی  پی  اين  يعنی  ورچول  پرائيوٹ  نيٹورک    ور     163غا  شيقشن  2023

مکمل  پابندی  عائد  کردتی  ہے۔يوه  حکم  نامو  وی  پی  اين  غا  غلط  استعمال  غی  خبر  
موصول  ہون  تيں  بعد  جاری  کيو  گيو  ہے۔انتظاميہ  نے کہيو  ہے  کہ  وی  پی  اين  غے  

متی  وستے  خطرو  بن  سکيں ۔جس  غی  وجہ  نال   ذريعے  کيا  جان  آلا  کم  قومی  سلا  
ضلع  غے  اندر  لوکاں  اداراں  ،  سائبر کيفے  تے  ديگر  انٹرنيٹ  خدمات  فراہم  کرن  آلا   

اداراں  ور  پابندی  عائد  کی  گئی  ہے۔ ليکن  سرکاری  طور  ور  منظور  شده  اداره  وستے  
ياه  پابندی  نی  ہے  حُکم  نامہ  غے  مطابق  خلاف  ورزی  کرن  آلاں  ور  قانونی    

 کاروائی  کی  جے  غی۔ 
********************* 

SYMPOSIUM  KATHUA 
گورنمنٹ  ڈگری  کالج  کٹهوعہ  نے  اج  ٹريفک  پوليس  غا  سانجہ  تال  ميل  نال  سڑک   

،  سڑک     تحفظ  غا  موضوع  ور  ايک  سمپوزيم  غو  انعقاد  کيو ۔جس  غو  موضوع  تهو 
تحفظ  غی  شروعات  ذمہ داری  تيں وے  نہ  کہ  زبردستی  نفاز  تيں  ۔اس  پروگرام  غو   
مقصد  طالب  علماں  نانہہ  ذمہ  داری  نال  سڑک   گا  استعمال  کرن  بارے  بيدار  کرنو   

طالب  علماں  نے  حصو  ليو  تے  باحفاظت  گڈی  چلان    15تهو۔  اس  سمپوزيم  مانہہ  کُل



تے  ٹريفک  قوانين  غی  پاسداری  کرن  متعلق  اپنا  خيالات   سانجہ  کيا۔  ايس  ايس  پی   
ٹريفک  ،  رورل  فاروق  کيسر  ،  اس  پروگرام  مانہہ  مہمان  خصوصی  تها ۔  ذرائع  ابلاغ  

نال  گل  کرتا  واں  ايس  ايس  پی  ، موصوف  نے  اس  طرح  کہيو۔۔۔۔۔۔۔۔    
******************* 

WEATHER 
ستمبر  توڑی  موسم    10محکمہ  موسميات  نے جموں  کشمير  غے  اندر  عام  طور  ور 

خشک  رہن  غی  پيشن  گوئی  کی  ہے۔اس  دوران  کئی  جگہاں  ور  گرج  چمک  سنگ  
ستمبر  توڑی   موسم   عام  طور  ور  خراب  تے   15ستمبر  تيں 11ہلکی  بارش  ہوسکے۔  

کئی  جگہاں  ور  بارش  تے  گرج  چمک  غی  پيشن  گوئی  کی  گئی  ہے۔حساس  جگہاں    
ور  رہن  آلا  افراد  وستے  محکمہ  موسميات  نے  ہدايت  جاری  کرتا  واں  کہيو  ہے  کہ   

وے  خراب  موسم  غے  دوران  چُکنا  ريں  تے  کساناں  نانہہ  صلاح  دتی  گئی  ہے کہ   
ی  نانہہ  جاری  رکهيں  تے  مقامی  موسمی  صورتحال  غو  جائيزو  وے   فصلاں  غی  کٹائ

ليتا  ريں۔   
********************** 


